
Rheolwr Prosiect Newydd Teleofal!
Ar ddechrau 2008, fe ymadawodd Sarah Turney ac yn awr fy nhro i - Emily Jones-Davies, yw lledaenu’r gair am Teleofal!

Fel Rheolwr Prosiect newydd Teleofal fy swydd i a’r nod cyffredinol yw gweithredu Teleofal yn Sir Ddinbych.
Er bod gwaith enfawr wedi ei gyflawni’n barod, ryw’n teimlo ein bod yn codi stêm yn sydyn ac yn bwrw ymlaen gydag agenda Teleofal o godi ymwybyddiaeth a gweithredu Teleofal yn Sir Ddinbych.
DIWEDDARIAD 
Hyfforddiant 

[image: image8.jpg] Cynhelir cyrsiau drwy gydol 2008 ar gyfer Ymwybyddiaeth Teleofal.  Argymhellir bod pob Asesydd yn mynychu Lefel 1 a Lefel 2, yn cynnwys Gweithwyr Cymdeithasol a gweithwyr proffesiynol Iechyd er mwyn cael dealltwriaeth dda o sut y gall Teleofal helpu Defnyddwyr Gwasanaeth yn Sir Ddinbych.
Mae adborth o gyrsiau sydd wedi eu cynnal yn barod yn bositif iawn.  Fe ystyriwyd eich sylwadau i gyd ac mae gwaith i weithredu wedi mynd rhagddo o ganlyniad - felly diolch i bawb a gyfrannodd!!
Mae yna lefydd yn dal ar gael felly cysylltwch â   Louise.Liversey@sirddinbych.gov.uk i neilltuo lle yn awr!

Peilot
Gyda Teleiechyd yn eithriad, mae pob peilot wedi dod i ben.  Mae gan bawb hawl i asesiad ar gyfer Teleofal ac mae cyfarpar ar gael i gyfarfod â’r angen gan y Gwasanaeth Cyfarpar Cymunedol.  
Bu pob peilot yn llwyddiannus - rhai’n fwy na’i gilydd.  Teimlai pawb ei fod yn ymarferiad gwerth chweil gyda rhai manteision ariannol, a phawb yn adrodd cynnydd o ran lles Defnyddwyr y Gwasanaeth a Gofalwyr.

Cafwyd rhai anawsterau gan Ddefnyddwyr Gwasanaeth / Gofalwyr ynglŷn â thrin a deall cyfarpar.  Unwaith y daethant yn gyfarwydd â’r offer roedd hyn yn llai o boendod.
Dangoswyr Perfformiad 

Mae targedau Dangoswyr Perfformiad Llywodraeth Cynulliad Cymru wedi eu gosod ar gyfer eleni, ac eisoes rydym ar ein ffordd i gyfarfod â nhw, gyda 150 o achosion Teleofal newydd eleni’n unig!
Swydd Gweithiwr Proffesiynol Cofrestredig
Gwnaethpwyd bid lwyddiannus am weithiwr proffesiynol cofrestredig i weithio ochr-yn-ochr â phobl sy’n gyfrifol am asesu’r angen i hyrwyddo defnyddio Teleofal fel ffordd bosibl o gyfarfod ag anghenion defnyddwyr gwasanaeth ar draws yr holl grwpiau cleientiaid.  Os hoffai unrhyw un drafod y swydd hon ymhellach cysylltwch â Cathy Curtis-Nelson ar 01824 706501.
Strwythur Bwrdd Newydd ac Is-grwpiau
Fe ail-ddyluniwyd strwythur y prosiect i wneud proses benderfynu sy’n symlach ar gyfer Teleofal.  Bydd y Bwrdd yn cyfarfod yn chwarterol yn awr, a’u swyddogaeth yw pennu cyfeiriad strategol.  
Bydd Grŵp Gweithredu Teleofal yn cyfarfod yn fisol a hwn fydd y prif ysgogwr y tu cefn i Teleofal, gan wneud argymhellion i’r Bwrdd.
Bydd Grwpiau Tasg a Gorffen yn gweithio ar gomisiynu gwasanaethau ymateb newydd, a gwerthusiad o becynnau Teleofal.  

Rhith restr cylchrediad  yw’r Grŵp Buddgyfranogwyr lle gellir cylchredeg gwybodaeth ddefnyddiol neu gellir gofyn am fewnbwn/adborth.  
Os oes gennych ddiddordeb mewn bod yn rhan o rai o’r grwpiau hyn cysylltwch ag Emily Jones-Davies.  
Cyfleuster Arddangos
[image: image14.wmf] Mae gennym Gyfleuster Arddangos dros dro ar hyn o bryd yng Nghartref Preswyl Llys Nant.  Ond rydym yn ymchwilio i’r posibilrwydd o ddatblygu lleoliad mwy parhaol, efallai ynghyd â Gofal Iechyd Cefndy lle gellir gweld yr holl gyfarpar a’u harddangos yn gweithio mewn amgylchedd cartref.  Cychwynnwyd ar y gwaith o ddod o hyd i leoliad addas ac fe roddir diweddariadau ar Fwrdd Teleofal pan fydd yna ddatblygiad.
Polisi Codi Tâl 

Mae gwaith yn parhau ar bolisi codi tâl am Teleofal gyda’r bwriad o fynd yn ‘fyw’ ym mis Medi/Hydref 2008.  Mae papur ar godi tâl wedi ei baratoi ac mae’n awr yn cael ei ystyried gan y comisiynwyr ar gyfer cytundeb.  Bydd y taliadau yn unol â strwythur codi tâl cyfredol.
Diwrnod Buddgyfranogwyr Teleofal
Trefnwyd Diwrnod Buddgyfranogwyr ar Dachwedd 11 2008. Fe ddosberthir manylion pellach yn nes at y dyddiad.  Os oes gan rywun ddiddordeb mewn cael stondin ar y diwrnod neu yr hoffent ddod i’r digwyddiad cysylltwch ag Emily Jones-Davies.
TÎM TELEOFAL
Mae gan y Tîm Teleofal gyrchiad yn awr i Care.com, a gallant gysylltu â holl achosion Teleofal, a gobeithir y bydd hyn yn gwneud bywyd yn llawer haws i bawb.
Dosbarthwyd siartlif ar gyfer y broses newydd hon i’r Gwasanaethau Cymdeithasol ac mae’n amlygu swyddogaethau a chyfrifoldebau'r rhai sy’n rhoi gwybodaeth etc. - mae’n werth ei ddarllen.

I’r ymarferwyr a’r gweithwyr proffesiynol hynny had oes ganddynt gyrchiad i Care.com y Tîm Cyswllt Cyntaf yw’r pwynt cyswllt cyntaf o hyd.
Dim Panig!!  Os ydych chi’n cael eich ffwndro gan yr holl siartlifau gwahanol a’r protocol ar gyfer Teleofal rwy’n bwriadu crynhoi dogfen derfynol yn y dyfodol agos, ac yna fy mwriad yw siarad yn unigol â’r holl Dimau yn y Gwasanaethau Cymdeithasol.
SUT I GYFEIRIO AM DELEOFAL
Cysylltwch â’r Tîm Cyswllt Cyntaf (01824 712900) os ydych chi’n gwybod am rywun a fyddai’n elwa o linell bywyd neu unrhyw offer Teleofal.  Fe wnânt eich tywys drwy’r broses.

STORI O LWYDDIANT
Merch ifanc yw M sydd ag anabledd dysgu.  Mae hi hefyd yn awtistig. 
Mae’n byw ar ei phen ei hun ac yr oedd yn derbyn pecyn cefnogaeth 24 awr gan y Gwasanaethau Cymdeithasol
Mae M yn hoff o’i gofod ei hun ac yn aml bydd yn hoffi bod yn y tŷ ar ei phen ei hun - heb staff cynnal.  Oherwydd ei hawtistiaeth, mae hefyd yn cael anhawster i ddygymod â staff sy’n ei chefnogi yn y tŷ, weithiau bydd yn gofyn i staff eistedd mewn ystafell wahanol.
Byddai M yn gofyn yn gyson am gael amser ar ei phen ei hun yn y tŷ.
Y cyfarpar a ddefnyddir yw’r canlynol:

· Synwyryddion ymadael â’r eiddo
· Botymau panig
· Canfodyddion mwg
· Canfodydd CO

· Canfodyddion symudiad PIR
· Galwyr ffug
Mae defnyddio cyfarpar Teleofal wedi darparu rhwyd ddiogelwch i M.  Mae wedi rhoi hyder iddi i fod ar ei phen ei hun gan wybod fod help wrth law os bydd arni ei angen.  Hefyd mae M wedi gweld bod y cyfarpar yn ddatblygiad positif sy’n rhoi mwy o annibyniaeth iddi i fyw fel y myn.
Oherwydd llwyddiant cyfarpar Teleofal a’i fanteision i M, fe leihawyd y pecyn cefnogi fel a ganlyn:

· 5 o nosweithiau cysgu'r wythnos yn lle 7
· Lleihad o 20 awr yr wythnos o gymorth dydd
Mae’r asiantaeth cynnal yn darparu gwasanaeth ymateb os oes angen
TELEOFAL RHANBARTHOL

Mae’r cyfarfodydd rhanbarthol yn parhau ac amcanion allweddol y grŵp yw:  
· Comisiynu astudiaeth ddichonolrwydd i ddarparu dadansoddiad â thystiolaeth o faterion a risgiau
· I gadarnhau cynllun gweithredu ar y cyd ar gyfer datblygu gwasanaeth
· I uchafu manteision cydweithio ar sail ranbarthol
· I arolygu’r prosiect a rhoi sicrwydd ansawdd
· I gynllunio datblygiad gwasanaeth a fydd yn cyfarfod â galw cyfredol a chynyddol am wasanaethau Teleofal.
MANYLION CYSWLLT
Rheolwr Prosiect Teleofal
Emily Jones-Davies

Tŷ Nant

Llun-Mercher: 01824 706504
e-bost: emily.jones-davies@sirddinbych.gov.uk

